
(ஶ்யாமாரஹஸ்யே)
பை⁴ரவ உவாச ।
ஶ‍்ரு’ணு தே³வி ! ப்ரவக்ஷ்யாமி மர்தி³ந்யா: கவசம் ஶுப⁴ம் ।
யஸ்யாராத⁴நமாத்ரேண மஹாபை⁴ரவதாம் வ்ரஜேத் ॥ 1॥
தே³வைர்தே³வத்வவிஷயே ஸித்³தை:⁴ கே²சரஸித்³த⁴யே ।
பந்நகே³ராக்ஷஸைர்மத்த்யைர்முநிபி: ⁴ ஸேவிதம் ஸதா³ ॥ 2॥
அஸ்யா: கவசம் மஹாபுண்யம் ஸ்வயம் வக்த்ராத்³விநி:ஸ்ரு’தம் ।
(ௐ) பூ⁴ப்ரதே³ஶே ஸமே ஶுத்³தே⁴ புஷ்பப்ரகரஸங்குலே ।
கல்பயேதா³ஸநம் தீ⁴மாந் கோமலம் கம்ப³லாஸநம் ॥ 3॥
வாமே கு³ரும் புநர்நத்வா த³க்ஷிணே ச க³ணாதி⁴பம் ।
மத்⁴யே து மர்தி³நீம் நத்வா ஸர்வே ரக்ஷந்து மாம் ஸதா³ ॥ 4॥
ஆக்³நேய்யாம் நைர்ரூ’தே பாது சைஶாந்யாம் வாயவே ததா² ।
உத்தரே பாது லலிதா ஜிஹ்வாலலநபீ⁴ஷண ॥ 5॥
கௌமாரீ பஶ்சிமே பாது த⁴நதா³ ச தி³ஶோ த³ஶ: ।
ஶாகிநீ டா³கிநீ பாது மர்தி³நீ பாது ஸர்வதா³ ॥ 6॥
கல்பவ்ரு’க்ஷ:ஸதா³ பாது விக்⁴ந ச ரக்தத³ந்திகா ।
ஏதாஸ்து வரயோகி³ந்யோ ரக்ஷந்து ஸாத⁴காக்³ரத: ॥ 7॥
படி²த்வா பாட²யித்வா ச கவசம் ஸித்³தி⁴தா³யகம் ।
படே²ந்மாஸத்ரயம் மந்த்ரோ வாரமேகம் ததா² நிஶி ॥ 8॥
ராத்ரௌ வாரத்ரயம் ஜப்த்வா நாஶயேத்³விக்⁴நமேவ ச ।
ஜபந்மாஸத்ரயம் வித்³யாம் ராஜாநம் வஶமாநயேத் ॥ 9॥
பீ⁴தோ ப⁴யாத் ப்ரமுச்யேத தே³வி !ஸத்யம் ந ஸம்ஶய: ।
அப்ரகாஶ்யமித³ம் கு³ஹ்யம் ந தே³யம் யஸ்ய கஸ்யசித் ॥ 10॥

ஸத்குலீநாய ஶாந்தாய ஸுஜநே த³ம்ப⁴வர்ஜிதே ।
த³த்³யாத்ஸ்தோத்ரமித³ம் புண்யம் ஸர்வகர்மப²லப்ரத³ம் ॥ 11॥
கவசம் யோ ந ஜாநாதி ஜபேந்மஹிஷமர்தி³நீம் ।
தா³ரித்³ர்யத்வம் ப⁴வேத்தஸ்ய ஸத்யம் ஸத்யம் வதா³ம்யஹம் ॥ 12॥
அநயா ஸத்³ரு’ஶீ வித்³யா நாஸ்தி தந்த்ரேஷு கோ³பிதா ॥ 13॥
இதி ஶ்யாமாரஹஸ்யே பை⁴ரவதே³வீஸம்வாதே³ மஹிஷமர்தி³ந்யா: கவசம்
ஸம்பூர்ணம் ।
- ॥ ஶ்யாமாரஹஸ்யம் । த்ரயோத³ஶ: பரிச்சே²த:³ ॥

